
 

la Wg
da Chatrina Josty

amarone per la chaSarina

Turitg en plaina stad – quai è grondius! Las 

sairas èn chaudas e bellas, ins po star dado-

ra, a la riva dal lai u en in local original, uras 

ed uras e pir lura ir a chasa. Quai è mes nov 

hobi. E quai ha per consequenza che jau sun 

1) fitg stancla la damaun suenter. 

2) jau na ves strusch pli mes cunabitant Stefan.  

Ma per fortuna datti telefonins ed e-mails, 

quai è nossa communicaziun principala dapi 

in pèr emnas. 

In di è rivà in sms da Stefan. El ha scrit che 

nus stoppian ina giada far urden, che insatgi 

da l’administraziun da la citad vegnia a guar-

dar noss’abitaziun. Bun, hai jau pensà, far 

urden e schubregiar è adina bun. Quels da la 

citad vegnian a guardar l’abitaziun sco exem-

pel per las abitaziuns da la chasa che nus abi-

tain. Quella è tut nova, quai vegn ad esser il 

motiv. Ma pertge vegnan els a guardar gist 

noss’abitaziun? Nossa, ch’è il pli pauc repre-

schentativa? Lampas n’avain nus naginas, 

plantas sin il balcun? Kasch vergessa ed era 

uschiglio èsi plitost atmosfera improvisada. 

Betg in bun exempel atgnamain. 

Stefan ha schubregià sia chombra, il rest 

hai jau fatg daventar pli represchentativ. 

(«Weisch, i muess schaffa, ha ke Ziit.») Schon 

bun.

Jau hai damai schubregià e schubregià 

e precis en il mument che jau hai mess 

davent il sdratsch scalini. Signur Treichel da 

l’administraziun stat davant porta. L’emprim 

ves jau quai ch’el ha en maun e quai ma 

plascha fitg bain: ina buttiglia Amarone. 

«Stgisai, il disturbi e grazia fitg che nus pudain 

vegnir a guardar Voss’abitaziun. Qua insatge 

pitschen per Vus.»

«Grazia, grazia fitg!», hai jau ditg e la glieud 

è lura vegnida ina mes’ura pli tard, ma betg 5 

fin 6 persunas, sco che jau aveva spetgà, na, 

circa 20 persunas en plain business look. «Bun 

di, allegra, allegra», hai jau ditg. Els «grüezi e 

guten Tag» e fatg fotografias han els era da 

noss’abitaziun pauc represchentativa (ma fitg 

netta). Mo bain, hai jau pensà e suenter curt 

gia dà l’adia a tut la gruppa cun in surrir ami-

aivel. Sche jau survegn per ina tala show ina 

buttiglia Amarone, fatsch jau quai fitg gugent. 

Lura n’è quai nagin problem da schubregiar 

mintg’emna tut l’abitaziun. Gell, Stefan?  

mamma mia
da Fadrina Hofmann Estrada

bikini? ha ha ha.

Quai nun es uossa propi na fair – na, insom-

ma na fair. Algordar ad üna duonna chi ha 

parturi be avant pac temp vi da chosas chi 

toccan illa rubrica «tempi passati». Ah, meis 

bel bikini culs duos triangulins e’l toc suot cun 

üna tschinta schica. Che bain chi’m staiva la 

culur brüna cun muosters clers. Duos stagiuns 

da stà n’haja pudü giodair quist sömmiïn stret 

cun paca stoffa, grondezza 36. A verer las 

fotografias da l’on passà ingio cha meis vainter 

d’eira amo plat sco ün’assa e meis chül vaiva 

la fuorma d’ün persic vain bainschi la nostal-

gia. Hah, giuventüna... Haiai, eu exageresch 

ün zich. Cun meis 26 ons nu tocca amo pro 

l’antica, mo apunta neir na plü pro la verdüra 

frais-cha. Meis vainter nu PO gnanca plü esser 

quai ch’el d’eira üna jada – davo ch’el s’ha 

tendü per passa ün meter. Incredibel che cha’l 

corp d’üna duonna es capabel da far. In fuond 

sun restats be pacs stizis da quel temp. Nu vess 

mai cret cha la fuorma da l’umbli as possa 

müdar... Grazcha a meis sforz dad ir mincha 

lündeschdi a Pilates (tuna bain, nun?), graz-

cha ad ün chan iperactiv e grazcha ad ün mat 

chi paisa fingià set kils, suna bod darcheu lis-

tessa sco avant mia gravidanza. Mo apunta 

be bod. Eu n’ha tschüf curvas –  in lös ch’eu 

nu tillas laiva ed in lös chi’m plaschan ourd-

vart bain. Pervi da quellas curvas esa fini cun 

meis bel tockin stoffa grondezza 36. Fini culla 

matta chi ha dad avair temma ch’ella perda il 

toc sura dal bikini cun siglir giò da l’assa d’ün 

meter (da quella da trais meters n’haja fiffa). 

Uossa am n’haja dafatta da dumandar: Bikini 

o büschmaint da bogn? Criteri nun es plü: 

Quant sexy è’l?, dimperse: Quant bain zoppa’l 

quels trais stizis dals ultims mais? Mobain, eu 

craj cha quist on nu s’interessa inamöd ingün 

che ch’eu n’ha aint i’l bogn avert o al mar. 

Luan am involarà tuot l’attenziun. Per furtü-

na...

Chatrina Josty (24) lavura en in biro grond a Cuira
sco schurnalista ed abitescha en ina WG a Turitg – 
e lavura là mintgatant sco nettegiunza.

Fadrina Hofmann Estrada (26) è schurnalista 
e dapi insaquants mais era mamma da Luan. 
En sia columna rapporta ella da las stentas e 
bellezzas da la vita.

